
Devaih Kritam Purushottama Stotram

દેવૈઃ કૃતં પુરુષોત્તમસ્તોત્રમ્ ૮

મૃતપ્રાયા અભવઁશ્ચ દેવાશ્ચાઽમૃતવર્જિતાઃ   ।
કિરણાધારજીવાશ્ચ સર્વે મરણશાલિનઃ॥ ૪.૩૦॥
તદા જાતાશ્ચાથ દેવાઃ સ્વગુરોઃ શરણં યયુઃ ।
સદસ્પતિર્દેવગુરુશ્ચાઽસ્તૌન્માં પરમેશ્વરમ્॥ ૩૧॥
ચન્દ્રસ્ય રક્ષણાર્થાય લોકરક્ષણહેતવે ।
નમો દેવાધિદેવાય સૂર્યચન્દ્રપ્રચક્ષુષે॥ ૩૨॥
સર્વાન્તર્યામિણે રક્ષાકરાય પરમાત્મને ।
પુરુષોત્તમસંજ્ઞાય સુધાપ્રદાય શાર્ઙ્ગિણે ॥ ૩૩॥
ગ્રહનક્ષત્રતારાણાં ભાસ્કરાય મહાત્મને ।
નમશ્ચાન્તરવેદ્યાય ચાઽભક્તક્ષયકારિણે॥ ૩૪॥
સમાયાહિ હરે શીઘ્રં રક્ષાં ત્વં શશિનઃ કુરુ ।
મહાદેવો ધ્યાનમગ્નશ્ચિરકારી વિરાજતે॥ ૩૫॥
શીઘ્રં ધૂમ્રાદ્રક્ષ મુક્તપતે શ્રીપરમેશ્વર ।
સ્તુતશ્ચૈવં તદા ચાહં નારાયણીશ્રિ! સત્વરમ્॥ ૩૬॥
ત્વયા સાકં ત્વાજગામ દેવગુરોર્ગૃહં દિવિ ।
દ્રાગેવાઽદૃશ્યરૂપોઽપિ તદઙ્ગે  માનસઃ સુતઃ॥ ૩૭॥
ઇતિ શ્રીલક્ષ્મીનારાયણીયસંહિતાયાઃ દ્વાપરયુગસન્તાનાત્મકસ્ય તૃતીયખણ્ડે
ચતુર્થાધ્યાયાન્તર્ગતં દેવૈઃ કૃતં પુરુષોત્તમસ્તોત્રં સમ્પૂર્ણમ્ ।

લક્ષ્મીનારાયણીયસંહિતા । ખણ્ડ ૩। અધ્યાય ૪/૩૦-૩૭॥

